
ზებრა-გადასასვლელი 

_ ზებრა, ზებრა, რას აკეთებ? 

_ ვეხმარები ბავშვებს, დიდებს, 

უსაფრთხოდ და უვნებელად, 

ქუჩაზე რომ გადავიდნენ. 

 

ჭრელი ზურგით დავატარებ 

ზამთარ-ზაფხულ დიდ-პატარებს, 

ორთვლიანი შუქნიშანი  

აქ უსაფრთხოდ გაგატარებთ. 

 

"მწვანე" ნიშნავს – გადადიო! 

"წითელი" კი ნიშნავს – შესდექ!  

ვინც შუქნიშანს დაუჯერებს, 

აირიდებს საშიშ შედეგს! 

 

წესის დაცვა ერთნაირად 

ევალება მძღოლს და ქვეითს. 

მშვიდობიან გზას გისურვებთ, 

შეხვედრამდე! ისევ გელით! 

მარიამ წიკლაური 

 


